
01 李白 二首 

录自明翻宋刊本唐宋诸贤绝妙词选卷一 
 
【菩萨蛮】 
 
平林漠漠烟如织， 
寒山一带伤心碧。 
暝色入高楼， 
有人楼上愁。 
 
玉梯空伫立， 
宿鸟归飞急。 
何处是归程， 
长亭连短亭。 
 
【忆秦娥】 
 
箫声咽， 
秦娥梦断秦楼月。 
秦楼月， 
年年柳色， 
霸陵伤别。 
 
乐游原上清秋节， 
咸阳古道音尘绝。 
音尘绝， 
西风残照， 

汉家陵阙。 

02 张志和 一首 

录自唐宋诸贤绝妙词选卷一 
 
【渔枝子】 
 
西寒山前白鹭飞， 
桃花流水鳜鱼肥。 
青箬笠， 
绿蓑衣， 
斜风细雨不须归。 

03 韦应物 三首 

录自明刊本韦江州集 
 
【调啸词】（2） 
 
胡马， 
胡马， 
远放燕支山下。 
跑沙跑雪独嘶， 
东望西望路迷。 
迷路， 
迷路， 
边草无穷日暮。 
 
＜又＞ 
 
河汉， 
河汉， 
晓挂秋城漫漫。 
愁人起望江南， 
江南塞北别离。 
离别， 
离别， 
河汉虽同路绝。 
 
【三台词】 

冰泮寒塘始绿， 
雨馀百草皆生。 
朝来门闾无事， 
晚下高斋有情。 

04 王建 二首 

录自汲古阁刊本乐府诗集近代曲辞 
 
【宫中调笑】（2） 
 
团扇， 
团扇， 
美人病来遮面。 
玉颜憔悴三年， 
谁复商量管弦？ 
弦管， 
弦管， 
春草昭阳路断。 
 
＜又＞ 
 
杨柳， 
杨柳， 
日暮白沙渡口。 
船头江水茫茫， 
商人少妇断肠。 
肠断， 
肠断， 
鹧鸪夜飞失伴。 

05 刘禹锡 十二首 

录自乐府诗集近代曲辞 
 
【竹枝词】（3） 
 
山桃红花满上头， 
蜀江春水拍山流。 
花红易衰似郎意， 
水流无限似侬愁。 
 
＜又＞ 
 
巫峡苍苍烟雨时， 
清猿啼在最高枝。 
个里愁人肠自断， 
由来不是此声悲。 
 
＜又＞ 
 
山上层层桃李花， 
云间烟火是人家。 
银钏金钗来负水， 
长刀短笠去烧畲。 
 
【竹枝】 
 
杨柳青青江水平， 

闻郎江上唱歌声。 
东边日头西边雨， 
道是无晴却有晴。 
 
【案：两“晴”原作“情”，以宋本刘集改】 
 
【杨柳枝】（3） 
 
金谷园中莺飞乱， 
铜驼陌上好风吹。 
城东桃李须臾尽， 
争似垂杨无限时？ 
 
＜又＞ 
 
炀帝行宫汴水滨， 
数株残柳不见春。 
昨来风起花如雪， 
飞入宫墙不见人。 
 
＜又＞ 
 
轻盈袅娜占年华， 
舞榭妆楼处处遮。 
春尽絮飞留不得， 
随风好去落谁家？ 
 
【浪淘沙】（2） 

汴水东流虎眼文， 
清淮晓色鸭头春。 
君看渡口淘沙处， 
渡却人间多少人！ 
 
＜又＞ 
 
八月涛声吼地来， 
头高数丈触山回。 
须臾却入海门去， 
起沙堆似雪堆。 
 
【潇湘神】（2） 
 
湘水流， 
湘水流， 
九疑云物至今愁。 
君问二妃何处所？ 
零陵香草露中秋。 
 
＜又＞ 
 
斑竹枝， 
斑竹枝， 
泪痕点点寄相思。 
楚客欲听瑶瑟怨， 
潇湘深夜月明时。 
 
【忆江南】 

春去也！ 
多谢洛城人。 
弱柳从风疑举袂， 
丛兰邑露似沾巾， 
独笑亦含颦。 

06 白居易 六首 

录自乐府诗集近代曲辞 

 
【竹枝】（2） 
 
瞿塘峡口冷烟低， 
白帝城头月向西。 
唱到竹枝声咽处， 
寒猿晴鸟一时啼。 
 
＜又＞ 
 
巴东船舫上巴西， 
波面风生雨脚齐。 
水蓼冷花红簇簇， 
江蓠湿叶碧萋萋。 
 
【杨柳枝】 
 
一树春风万万枝， 
嫩於金色软於丝。 
永丰西角荒园里， 
尽日无人属阿谁？ 
 
【忆江南】（3） 
 
江南好， 

